
Cyflwyniad

Yn ystod yr wythnosau nesaf byddwch yn edrych ar wybodaeth, newyddion a syniadau ynghylch amrywiaeth ddiwylliannol. Nod y prosiect hwn yw i chi ddatblygu’ch safbwynt eich hun am y mater byd-eang pwysig hwn a meithrin y sgiliau y bydd arnoch eu hangen i gwblhau asesiad dan reolaeth ar fater byd-eang arall.  

Bydd angen i chi weithio’n gyflym ond yn effeithiol yn y dosbarth.  Bydd angen i chi wrando ar eich athro, gwneud nodiadau, darllen erthyglau, cymryd rhan mewn dadleuon ac wedyn cwblhau asesiad dan reolaeth ar fater byd-eang arall.

Yn yr asesiad dan reolaeth byddwch yn cyflwyno’ch safbwynt ar fater byd-eang ac wedyn yn llunio cynnyrch a fydd yn eich galluogi i hyrwyddo’r safbwynt hwn.

Byddwch yn dysgu dros beth y mae’r llythrennau PESTLE yn sefyll a beth yw dadansoddiad SWOT.

	
	Cwestiynau ar gyfer dechrau meddwl yn feirniadol

	CT1
	Pwy?
Beth?
Ble?
Pam?
Pryd?
Sut?
Allwch chi restru tri..?

Allwch chi gofio..?

Sut yr oedd ... wedi digwydd?

Sut y byddech chi’n disgrifio...?

Beth allwch chi ei ddweud am.....?

Pa ffeithiau neu syniadau sy’n dangos...?

	CT2
	Allwch chi egluro beth sy’n digwydd?

Sut y byddech chi’n cymharu....?

Sut y gallwch chi ddangos eich bod yn deall.....?

Beth fyddai’r canlyniad pe byddai...?

Allwch chi ddefnyddio’r ffaith....?

Pa ddull o weithredu y byddech chi’n ei ddefnyddio...?

Pa elfennau y byddech chi’n dewis eu newid...?

Sut y byddech chi’n disgrifio...?

Allwch chi enwi’r gwahanol rannau...?

Allwch chi wahaniaethu rhwng...?

	CT3
	Pa newidiadau y byddech chi’n eu gwneud i ddatrys....?

Beth ellid ei wneud i leihau.....?

Cymerwch eich bod yn gallu .......?

Allwch chi rag-weld y canlyniad pe byddai.....?

Pa ffeithiau y gallwch chi eu casglu....?

Allwch chi ymhelaethu ar y rheswm am...?

Ydych chi’n cytuno â ....?

Sut y gallech chi bennu ....?

Sut y byddech chi’n rhoi prawf ar...?

Fyddai’n well pe byddai...?

Sut y byddech chi’n gwerthuso...?

Ar sail y wybodaeth sydd gennych chi, sut y byddech chi’n egluro...?

Pa wybodaeth y byddech chi’n ei defnyddio i ategu’r farn...?

Sut y byddech chi’n blaenoriaethu...?


THE BRITISH

Take some Picts, Celts and Silures
And let them settle,
Then overrun them with Roman conquerors. 

Remove the Romans after approximately 400 years
Add lots of Norman French to some
Angles, Saxons, Jutes and Vikings, then stir vigorously. 

Mix some hot Chileans, cool Jamaicans, Dominicans,
Trinidadians and Bajans with some Ethiopians, Chinese,
Vietnamese and Sudanese. 

Then take a blend of Somalians, Sri Lankans, Nigerians
And Pakistanis, 
Combine with some Guyanese
And turn up the heat. 

Sprinkle some fresh Indians, Malaysians, Bosnians,
Iraqis and Bangladeshis together with some
Afghans, Spanish, Turkish, Kurdish, Japanese
And Palestinians 
Then add to the melting pot. 

Leave the ingredients to simmer. 

As they mix and blend allow their languages to flourish
Binding them together with English. 

Allow time to be cool.

Add some unity, understanding, and respect for the future,
Serve with justice
And enjoy. 

Note: All the ingredients are equally important. Treating one ingredient better than another will leave a bitter unpleasant taste.

Warning: An unequal spread of justice will damage the people and cause pain. Give justice and equality to all.

Gan: Benjamin Zephaniah Ffynhonnell: http://www.poemhunter.com/poem/the-british/
AMRYWIAETH DDIWYLLIANNOL

1. Beth yw ystyr amrywiaeth ddiwylliannol?  Ysgrifennwch nodiadau yn y blwch isod am yr hyn rydych chi’n ei wybod eisoes am y pwnc hwn a’r materion y gallai eu cynnwys.  Byddwch yn barod i roi adborth i’ch athro. 

(LO1, LO3)

[image: image18.jpg]/

N,





2. Gwerthuso Ffynonellau Gwybodaeth

Er mwyn cwblhau’ch asesiad dan reolaeth, rhaid i chi allu gwerthuso’r ffynonellau gwybodaeth a ddefnyddiwyd.  Bydd angen i chi sicrhau’ch bod yn defnyddio ffynonellau credadwy/dibynadwy a diduedd i’ch helpu i ysgrifennu’ch barn eich hun. 





(LO1, LO3)

Gwrandewch ar eich athro a gwnewch nodiadau yma:

	Ffynonellau dibynadwy

	Adnoddau Tueddol a Diduedd


Amrywiaeth Ddiwylliannol yw “The existence of a variety of cultural or ethnic groups within a society” (www.oxforddictionaries.com)

Beth yw ‘Amrywiaeth Ddiwylliannol’?

Ystyr y term ‘Amrywiaeth Ddiwylliannol’ yw bod nifer o wahanol gymdeithasau neu bobl o wahanol darddiad, crefydd a thraddodiad yn byw ac yn rhyngweithio â’i gilydd. Mae Prydain wedi elwa o amrywiaeth ar hyd ei hanes hir ac mae’n un o’r gwledydd mwyaf diwylliannol amrywiol yn y byd ar hyn o bryd.

Mae’r bwyd rydyn ni’n ei fwyta, y gerddoriaeth rydyn ni’n gwrando arni a’r dillad rydyn ni’n eu gwisgo i gyd wedi dod o dan ddylanwad gwahanol ddiwylliannau a ddaeth i Brydain. Er enghraifft, mae bwyd ethnig yn rhan o’r deiet arferol ym Mhrydain. Un o’r prydau mwyaf poblogaidd ym Mhrydain yw cyri Indiaidd. Mae Prydeinwyr wedi mwynhau cyri ers amser hynod hir – gwelwyd cyri ar fwydlen yn Lloegr am y tro cyntaf ym 1773.

Roedd yr iaith Saesneg hyd yn oed wedi datblygu o ieithoedd a siaradwyd gan oresgynwyr Eingl-Sacsonaidd, Llychlynnaidd a Norman-Ffrengig. Ychwanegwyd geiriau newydd o ieithoedd mewnfudwyr eraill dros y blynyddoedd.

Gwerthfawrogi Ein Hamrywiaeth Ddiwylliannol 
Ym Mhrydain heddiw amcangyfrifwyd bod poblogaeth ‘leiafrifol ethnig’ o ychydig mwy na 4 miliwn. Rydyn ni’n byw mewn gwlad sydd â threftadaeth ddiwylliannol gyfoethog, ond weithiau ni welir holl werth yr amrywiaeth hon. 
Mae gwerthfawrogi ein diwylliant amrywiol yn ymwneud â deall a pharchu credoau pobl eraill a’u ffordd o fyw, fel y bydden ni’n disgwyl i rywun barchu ein rhai ni. Mae’n ymwneud â chefnogi unigolion sy’n cadw eu traddodiadau diwylliannol yn fyw a deall y bydd yr holl draddodiadau gwahanol hyn yn cyfoethogi bywyd Prydain heddiw ac yn y dyfodol.
Hanes Amrywiol 

Cafwyd amrywiaeth ddiwylliannol ym Mhrydain ers dechrau hanes. Dim ond drwy ystyried ein hanes y cawn ni ddarlun cywir o ba mor amrywiol yw Prydain heddiw. Daeth pob grŵp o ymsefydlwyr â gwahanol fwydydd, ffasiynau, ieithoedd, credoau a ffyrdd o fyw. Mae pobl o bob rhan o’r byd wedi cyfrannu i’r Brydain rydyn ni’n byw ynddi heddiw ac maen nhw’n parhau i wneud hynny.

Ffynhonnell: http://www.mylearning.org/global-citizens--make-an-impact/p-2022/
Amrywiaeth ddiwylliannol Awstralia

Golwg cyffredinol

Cafwyd y rhan fwyaf o’r wybodaeth yn yr adran hon o’r data o Gyfrifiad 2011 a gofnodwyd gan Swyddfa Ystadegau Awstralia. 
Mae’r adran hon wedi’i diweddaru gan Brifysgol Western Sydney.
Mae gan Awstralia hanes unigryw sydd wedi ffurfio amrywiaeth ei phobloedd, eu diwylliannau a’u ffyrdd o fyw heddiw. Y tri chyfraniad mwyaf i wneuthuriad demograffig Awstralia yw’r boblogaeth frodorol amrywiol, y gorffennol trefedigaethol Prydeinig a mewnfudo helaeth o nifer o wahanol wledydd a diwylliannau. Heddiw, mae’r boblogaeth o tua 23 miliwn sydd yn Awstralia yn un o’r poblogaethau mwyaf diwylliannol ac ieithyddol amrywiol yn y byd.

Er bod y rhan fwyaf o’r boblogaeth wedi’i geni yn Awstralia, roedd mwy na 75% o Awstraliaid wedi uniaethu â thras heblaw un Awstralaidd yng Nghyfrifiad 2011. Roedd tua 2% o Awstraliaid o gefndiroedd pobl frodorol ac mae gan oddeutu 43% ohonynt o leiaf un rhiant a anwyd mewn gwlad dramor. Roedd 30% o’r boblogaeth wedi’u geni mewn gwlad arall. O’r rheini a anwyd mewn gwlad dramor, y prif wledydd genedigol yw Lloegr, Seland Newydd a Tsieina. Ganwyd tua 8.5% o Awstraliaid mewn gwledydd lle na siaredir Saesneg [1]. Yn gyffredinol, mae Awstraliaid wedi dod o fwy na 200 o fannau geni.

Gyda’i gilydd, mae Awstraliaid yn siarad mwy na 200 o ieithoedd. Siaredir ieithoedd heblaw Saesneg gan oddeutu 16% o’r boblogaeth ac mae tua 61,000 o bobl yn siarad iaith frodorol. Heblaw Saesneg, yr ieithoedd mwyaf cyffredin a siaredir heddiw yw Tsieinëeg, Eidaleg, Groeg ac Arabeg. Siaredir mwy na 50 o ieithoedd brodorol a chreolieithoedd Awstralaidd [2] gan Awstraliaid.

Y brif grefydd yn Awstralia yw Cristnogaeth ac mae oddeutu 61% o’r boblogaeth yn nodi eu bod yn Gristnogion. Mae’r grŵp hwn yn cynnwys mwy na 70 o wahanol enwadau Cristnogol a’r prif enwadau yw Catholig; Anglicanaidd; Uniting Church; Presbyteraidd a Diwygiedig; ac Eglwys Uniongred y Dwyrain. Ymhlith y crefyddau mawr eraill a geir yn Awstralia heddiw y mae Bwdhaeth (2.4% o’r boblogaeth), Islam (2.1%), Hindŵaeth (1.28%) ac Iddewaeth (0.45%). Mae oddeutu 7,361 o Awstraliaid yn dilyn crefyddau traddodiadol brodorol. Nid oes crefydd gan oddeutu 22% o Awstraliaid.

Ffynhonnell: http://www.racismnoway.com.au/about-racism/population/

Arolygon yn dangos bod Prydeinwyr o blaid cymdeithas amlddiwylliannol

 

13 Mehefin 2013: positivenews.org.uk

Mae naw o bob deg o bobl yn derbyn bod Prydain yn wlad amlddiwylliannol nawr ac mae 70% o blaid amlddiwylliannaeth, yn ôl arolwg diweddar.

 

Ymysg oedolion ifanc, mae’r gyfran sy’n credu bod amlddiwylliannaeth yn beth da yn codi i 82% o rai 18 i 24 blwydd oed a 85% o rai 25 i 34 blwydd oed.

Daw’r ffigurau o arolwg cynrychiadol cenedlaethol o 1,002 o bobl a gomisiynwyd gan yr Arglwydd Ashcroft, cyn ddirprwy gadeirydd y Blaid Geidwadol.

Mewn arolwg o 1,035 o etholwyr sy’n bobl dduon, Asiaidd neu ethnig lleiafrifol a gynhaliwyd yr un pryd, dywedodd 87% fod Prydain wedi dod yn wlad amlddiwylliannol ac roedd 91% o blaid amlddiwylliannaeth.

Cyhoeddwyd canlyniadau’r arolwg yn Ebrill i nodi 45 mlynedd ers traddodi araith ddrwgenwog Enoch Powell a’i sôn am ‘afonydd o waed’, lle’r oedd yr AS Ceidwadol ar y pryd wedi rhybuddio am yr hyn a welai’n beryglon o fewnfudo.

Mae’r canlyniadau’n dangos bod 89% o Ddemocratiaid Rhyddfrydol, 76% o gefnogwyr Llafur a 71% o Geidwadwyr o blaid amlddiwylliannaeth.

Roedd 59% o’r ymatebwyr sy’n bobl dduon, Asiaidd neu leiafrifol ethnig a 55% o’r sampl genedlaethol wedi cytuno â’r datganiad “bydd bywyd fy mhlant yn well na’m bywyd i.”

Pan holwyd am y datganiad “os gweithiwch chi’n galed, mae’n bosibl bod yn llwyddiannus iawn ym Mhrydain beth bynnag yw’ch cefndir,” roedd 59% o’r boblogaeth gyffredinol a 65% o etholwyr sy’n bobl dduon, Asiaidd neu leiafrifol ethnig yn cytuno.

Roedd y ffigur yn uchel iawn ymysg Hindwiaid (73%), Sikhiaid (70%) a Mwslimiaid (68%).

Ffynhonnell: http://positivenews.org.uk/2013/peace_democracy/12858/polls-shows-brits-multicultural-society/
Amrywiaeth Ddiwylliannol

Oherwydd ei hamrywiaeth gyfoethog, mae diwylliant o werth ynddo’i hun ar gyfer datblygu yn ogystal â chydlyniant cymdeithasol a heddwch.
Mae amrywiaeth ddiwylliannol yn sbardun i ddatblygu, nid yn unig o ran twf economaidd, ond hefyd fel ffordd o fyw bywyd mwy boddhaol o safbwynt deallusol, emosiynol, moesol ac ysbrydol. 

Mae hyn wedi’i grisialu yn y saith confensiwn ar ddiwylliant, sy’n gosod sylfaen gadarn ar gyfer hyrwyddo amrywiaeth ddiwylliannol. Felly mae amrywiaeth ddiwylliannol yn ased anhepgor ar gyfer lleihau tlodi a sicrhau datblygu cynaliadwy. 

Ar yr un pryd, mae derbyn a chydnabod amrywiaeth ddiwylliannol – yn enwedig drwy ddefnydd arloesol o’r cyfryngau a TGCh – yn fodd i hyrwyddo deialog ymysg gwareiddiadau a diwylliannau, parch a chyd-ddealltwriaeth. 

Mae hyrwyddo amrywiaeth ddiwylliannol – treftadaeth gyffredin dynolryw fel y mae’n cael ei galw yn Natganiad Cyffredinol UNESCO ar Amrywiaeth Ddiwylliannol 2001 – a’r deialog sy’n ganlyneb iddo, wedi dod yn un o’r materion cyfoes mwyaf pwysig ac, oherwydd hyn, yn rhan ganolog o fandad y Sefydliad. 

Ffynhonnell: http://portal.unesco.org/culture/en/ev.php-URL_ID=34321&URL_DO=DO_TOPIC&URL_SECTION=201.html

GWLEIDYDDIAETH

ac

AMRYWIAETH DDIWYLLIANNOL - MEWNFUDO

Gwleidyddiaeth ac Amrywiaeth Ddiwylliannol: Mewnfudo

1. Beth rydyn ni’n ei olygu wrth y gair gwleidyddiaeth? Gwrandewch ar eich athro’n trafod hyn yn gyntaf ac wedyn gwnewch nodiadau yma:



(LO1, LO3)

2.  Beth rydych chi’n ei wybod am fewnfudo? Beth yw’ch barn? Gwrandewch ar eich athro ac ar safbwyntiau pobl eraill.  Gwnewch nodiadau isod:
 (LO1, LO3)

3. Mae erthyglau ar y tudalennau nesaf am faterion gwleidyddol sy’n ymwneud â mewnfudo.  

A yw’r ffynonellau gwybodaeth hyn yn ddibynadwy? 
(LO1, LO3)

Mesur Mewnfudo 

Ffynhonnell: www.bbc.co.uk/news/uk-politics-24626767        22 Hydref 2013
Mae’r llywodraeth yn dweud ei bod am wneud y system mewnfudo’n fwy caled, felly beth sydd yn y cynlluniau sy’n cael eu hystyried gan y Senedd a pham y ceir pryder am y mater hwn ar hyn o bryd?

Beth mae’r llywodraeth am ei wneud ynghylch mewnfudo?  Roedd mewnfudo net – y gwahaniaeth rhwng y rheini sy’n dod i’r DU ac yn ei gadael bob blwyddyn – wedi codi o dan Lafur i fwy na 200,000 y flwyddyn.

Dywed y glymblaid y dylai’r cyfanswm fod yn “ddegau o filoedd” yn hytrach na channoedd o filoedd erbyn yr etholiad nesaf yn 2015.

Mae’r llywodraeth hefyd yn addo rhoi pen ar fewnfudo anghyfreithlon – sydd heb ei gynnwys yn y ffigurau swyddogol – a hawliadau am fudd-dal.

Pam y mae mewnfudo’n fater gwleidyddol mor bwysig?  Cafwyd pryderon am bwysau ar wasanaethau fel addysg ac ysgolion, ac mae llawer o weithwyr yn dweud bod eu cyflogau’n cael eu gwthio i lawr gan weithwyr tramor. Mae trafferthion wrth allgludo troseddwyr tramor wedi creu penawdau newyddion annymunol hefyd.

Mae cynnydd Plaid Annibyniaeth y DU, sy’n ymgyrchu dros dorri ar fewnfudo, wedi ennyn mwy o ddiddordeb yn y mater yn San Steffan.

Beth yw’r Mesur Mewnfudo? Mae’n gorfodi landlordiaid i wirio a yw tenantiaid yn preswylio’n anghyfreithlon yn y DU, a bydd y rheini sy’n methu gwneud hynny’n wynebu dirwyon mawr.

Bydd yn rhaid i fanciau wirio statws cyfreithiol mewnfudwyr cyn cynnig cyfrifon.

Bydd rhai mewnfudwyr dros dro – fel myfyrwyr - yn talu ardoll o £200 y flwyddyn tuag at gostau gwasanaethau’r GIG. A bydd yn rhaid i gofrestrwyr hysbysu’r Swyddfa Gartref am briodasau arfaethedig rhwng dinasyddion y DU a rhai o’r tu allan i Ewrop er mwyn lleihau nifer y priodasau “ffug”. 

Beth am allgludo? Dywed y mesur y bydd modd allgludo troseddwyr tramor cyn gwybod canlyniad eu hapêl hyd yn oed, ar yr amod na fyddant yn wynebu “niwed diwrthdro difrifol” gartref.

Bydd nifer y seiliau i apelio yn erbyn allgludo’n gostwng o 17 i bedair, ac mae gweinidogion yn dweud y bydd hyn yn symleiddio’r system.

A yw Llafur o blaid y cynlluniau?  Ydy. Neu o leiaf mae’r blaid yn dweud na fydd yn eu gwrthwynebu yn y Senedd. Ond mae’n beirniadu’r mesur hefyd, gan ddweud nad yw’n gwneud dim i fynd i’r afael â chamfanteisio ar weithwyr, a thanseilio cyflogau dinasyddion y DU. Mae Llafur yn addo “diwygio” y ddeddfwriaeth.

Pwy sy’n ei wrthwynebu felly?  Mae dirprwy arweinydd y Democratiaid Rhyddfrydol Simon Hughes wedi mynegi pryder ei fod yn cael ei frysio drwodd.

Mae grwpiau tai yn pryderu am y ddyletswydd ar landlordiaid i wirio statws tenantiaid, ac mae Cymdeithas Feddygol Prydain yn rhybuddio bod ysbytai’n wynebu “hunllef fiwrocrataidd” wrth godi ffioedd am wasanaethau GIG.

Dywed rhai grwpiau busnes y gallai’r newidiadau ymddangos yn elyniaethus i bobl o’r tu allan ac y gallent atal buddsoddi yn y DU.

Oni chafwyd mesurau mewnfudo o’r blaen? Do, nifer ohonynt yn ystod y ganrif ddiwethaf gan gynnwys, yn y blynyddoedd diwethaf, newidiadau fel profion iaith Saesneg, cyfyngu ar y mathau o weithwyr sy’n dod i’r wlad a chyfnodau hirach o “ddinasyddio” drwy briodas.

Ond mae beirniaid yn mynnu bod system y DU yn rhy lac a bod angen gwneud mwy i atal mewnfudwyr anghyfreithlon a chamfanteisio ar fudd-daliadau a gwasanaethau.

Felly, a fydd y Mesur Mewnfudo yn dod yn ddeddf cyn hir? Mae’n ymddangos y bydd yn mynd drwy Dŷ’r Cyffredin gyda chefnogaeth Llafur, ond mae’n bosibl y bydd mwy o wrthwynebiad iddo yn Nhŷ’r Arglwyddi.

Mae’r llywodraeth am ei roi ar waith cyn gynted â phosibl. 
Gall y DU un ai cyfyngu ar symudiad rhydd gweithwyr neu aros yn yr UE, ond nid y ddau

Mae polisi’r Ceidwadwyr ar ailnegodi wedi dod i le rhyfedd  

	
	
	
	
	
	


Gan Andrew Lilico  20 Hydref 2014 yn The Telegraph

Cymerwch fod rhywun wedi dweud y geiriau canlynol wrthych chi: "Dylai’r DU aros yn yr UE ond dylen ni allu gosod tariffau ar fewnforion o’r Almaen." Sut y byddech chi’n ymateb? Rwy’n dyfalu, os oeddech yn gwybod rhywbeth am yr UE, y byddech yn dweud rhywbeth tebyg i hyn: "Mae’n ymddangos eich bod wedi camddeall beth yw’r UE. Yn yr UE mae Marchnad Sengl, ac un o’i phrif nodweddion yw nad oes cyfyngiadau neu dariffau ar symudiad nwyddau. Ni all rhywun fod am aros yn yr UE a hefyd fod am allu gosod tariffau. Mae cymaint o synnwyr yn hynny â dymuno bod yn dalach ac yn fyrrach yr un pryd." 

Cymerwch fod yr holwr wedi dweud wedyn: "Iawn. Felly mae gen i syniad gwahanol yn lle hynny. Gadewch i ni aros yn yr UE, ond gosod rheolaethau cyfalaf ar unrhyw fuddsoddwyr yn y DU sy’n symud arian i’r Eidal." Gallech chi ymateb yn amyneddgar drwy ddweud: "Ond mae hynny union yr un fath â’r awgrym cyntaf. Yn y Farchnad Sengl mae cynhyrchion (nwyddau a gwasanaethau) a ffactorau cynhyrchu (cyfalaf a llafur) yn symud yn rhydd. Allwch chi ddim credu ar yr un pryd mewn aros yn y Farchnad Sengl ac mewn gosod rheolaethau cyfalaf." 

Nawr mae’ch cydymaith yn myfyrio am eiliad ac yn cynnig y syniad canlynol. "Wel, dylen ni o leiaf allu cyfyngu ar fewnfudo gan weithwyr o Wlad Pwyl." A’ch amynedd yn pallu, gallech ymateb fel hyn: "Mae’n sicr y gallech chi wneud hynny, ond allwch chi ddim gwneud hynny ac aros yn y Farchnad Sengl yr un pryd. Fel rydw i newydd egluro, diben y Farchnad Sengl yw bod cynhyrchion a ffactorau cynhyrchu - sy’n cynnwys llafur - yn symud yn rhydd. Dydw i ddim yn dweud y byddai hyn yn anodd ei gyflawni am y byddai ein partneriaid yn yr UE yn creu anawsterau neu am y byddai rhyw broblem gymhleth yn codi o ran yr angen i gynnal refferendwm mewn nifer o wledydd i gadarnhau’r diwygiadau. Yr hyn rydych chi’n ei gynnig yw gadael neu ddiddymu’r Farchnad Sengl. Allwch chi ddim credu - fel mater o resymeg, nid gwleidyddiaeth - mewn aros yn y Farchnad Sengl gan gyfyngu ar symudiad rhydd gweithwyr yr un pryd." 

Mae polisi’r Ceidwadwyr ar ailnegodi wedi dod i le rhyfedd. Am flynyddoedd lawer, cwynai Ewrosgeptigiaid fod yr UE yn tresmasu ar gyfraith droseddol, polisi tramor, amddiffyn, polisi cyllidol a’r egwyddor gyffredinol mai deddfwyr a llysoedd y DU sy’n gosod cyfreithiau’r DU. Dywedai’r “moderneiddwyr”, fel y’u gelwid, fod angen i’r Ceidwadwyr “roi’r gorau i rygnu ar yr un tant am Ewrop” ac, ar adeg ffurfio’r Glymblaid, ni roddwyd unrhyw flaenoriaeth i sicrhau unrhyw fath o negodi ar y materion hyn – er bod y Ceidwadwyr wedi ymladd y tri Etholiad Cyffredinol blaenorol gan addo ailnegodi. 

Nawr mae’r polisi wedi newid yn aruthrol o beidio â thrafferthu ailnegodi dim i geisio dileu’r hyn y gellid ei alw’n nodwedd fwyaf sylfaenol yr UE  - symud rhydd. 

Mae uwch swyddogion yr UE wedi wfftio’r syniad, fel y gellid disgwyl. Mae’n abswrd. Gall y DU osod tariffau / gosod rheolaethau cyfalaf / cyfyngu ar fewnfudo neu gall aros yn y Farchnad Sengl. Ni all wneud y ddau beth - nid oherwydd gwleidyddiaeth ond oherwydd rhesymeg. Yn syml, mae’r Farchnad Sengl yn rhywle lle mae gweithwyr yn symud yn rhydd. Mae dymuno cyfyngu ar symudiad rhydd gweithwyr yn golygu dymuno gadael y Farchnad Sengl ac felly’r UE. Mae mor syml a sylfaenol â hynny. Ffynhonnell: http://www.telegraph.co.uk/finance/comment/11173691/The-UK-can-either-restrict-the-free-movement-of-workers-or-stay-in-the-EU-not-both.html
Ton newydd o bobl o ddwyrain Ewrop yn dod i’r DU am waith 

Ffynhonnell: www.theguardian.com 

Alan Travis, Golygydd Materion Cartref     Dydd Mercher 18 Chwefror 2015 

Nifer y gweithwyr o ddwyrain Ewrop yn y DU yn codi 23% wrth i’r bunt gryf wneud cyflogau Prydain yn fwy deniadol. Ffigurau swyddogol yn awgrymu bod twf yn economi Prydain a’r bunt gryfach wedi sbarduno ton newydd o fewnfudo gan weithwyr o Wlad Pwyl a gwledydd eraill yn nwyrain Ewrop.

Mae ystadegau diweddaraf y Swyddfa Ystadegau Gwladol am y farchnad lafur yn dangos bod nifer y bobl o ddwyrain Ewrop sy’n gweithio ym Mhrydain wedi codi i 895,000 yn Rhagfyr – cynnydd o 168,000 neu 23% yn y flwyddyn ddiwethaf.

Roedd nifer yr ymfudwyr ychwanegol sydd mewn gwaith ym Mhrydain o wledydd yng ngorllewin Ewrop fel Ffrainc a Sbaen wedi codi hefyd y flwyddyn ddiwethaf, ond ar gyfradd arafach o 10%, i 761,000 erbyn diwedd 2014.

Fodd bynnag, mae’r ffigurau am y farchnad lafur yn dangos bod ymfudo gan weithwyr o’r tu allan i’r UE, sy’n dod o dan system fisâu gwaith wedi’i seilio ar bwyntiau, wedi gostwng yn ystod 2014. Roedd nifer y gweithwyr tramor o’r tu allan i’r UE yng ngweithlu Prydain wedi gostwng 2.5% neu 29,000 i 1.1 miliwn. Yr unig wledydd y cafwyd cynnydd yn yr ymfudo ohonynt oedd UDA (cynnydd o 15%) ac Awstralia a Seland Newydd (cynnydd o 9%).

Mae’r ffigurau’n tanseilio’r gred bod “tramorwyr yn cymryd yr holl swyddi newydd”, gan eu bod yn dangos bod nifer y gweithwyr Prydeinig a gyflogir wedi cynyddu 375,000 yn 2014 tra oedd 239,000 o wladolion tramor ychwanegol yn gweithio ym Mhrydain. Mae’r gweithlu o 31 miliwn yn y DU bellach yn cynnwys 28 miliwn o ddinasyddion Prydeinig a 3 miliwn o ddinasyddion o’r tu allan i’r DU.

Ffynhonnell: http://www.theguardian.com/world/2015/feb/18/new-wave-of-east-europeans-come-to-uk-for-work

4. Dadl ddau funud ar Fewnfudo.  Beth yw’ch barn chi?
Cofiwch y rheol – codwch eich llaw i gael siarad. Defnyddiwch eich nodiadau o’r tabl i ategu’ch dadleuon.  Gwnewch nodiadau o syniadau pobl eraill. (LO1, LO3)

5. A yw’ch barn wedi newid? Ar sail yr hyn rydych chi wedi’i glywed yn y ddadl – a yw’ch safbwynt wedi newid?  Cofnodwch wybodaeth newydd isod: 

6. Rhagor o wybodaeth - http://www.euromove.org.uk/index.php?id=10795

Beth yw safbwynt y Llywodraeth bresennol ar fewnfudo/Symudiad Rhydd? Beth yw barn pleidiau gwleidyddol eraill? Sut y gallai hyn effeithio ar bleidleisio gan y cyhoedd yn yr etholiad nesaf?  Ymchwiliwch i ystadegau diweddar ar fewnfudo i’r DU.   

6. [image: image45.jpg]

Dychmygwch fod angen i chi roi gwybod i bobl am safbwyntiau gwleidyddol ar fewnfudo. Allech chi wneud hynny drwy lunio poster?
(LO1, LO3)
[image: image1.png]Advantages Disadvantages

POSTER




6. Gwaith cartref:  Dewch o hyd i wybodaeth ychwanegol am fewnfudo a gwahanol safbwyntiau gwleidyddol.  Gallai fod yn fewnfudo yn y wlad hon neu mewn rhan arall o’r byd.  (LO1, LO3)

Ysgrifennwch y gwaith cartref hwn yn eich dyddiadur a’i gwblhau erbyn y wers nesaf.

MATERION ECONOMAIDD

ac

AMRYWIAETH DDIWYLLIANNOL: Mewnfudo

Yr Economi ac Amrywiaeth Ddiwylliannol: Mewnfudo

1. Beth rydyn ni’n ei olygu wrth yr economi? Gwrandewch ar eich athro’n trafod hyn yn gyntaf ac wedyn gwnewch nodiadau yma:  (LO1, LO3)

2. Mae erthyglau ar y tudalennau nesaf am effaith mewnfudo ar yr economi.  

A yw’r ffynonellau gwybodaeth hyn yn ddibynadwy?  (LO1, LO3)

Mewnfudwyr o’r UE yn rhoi hwb o 20 biliwn o bunnoedd i economi’r DU, yn ôl adroddiad

GAN Michael Holden  DYDD MERCHER 5 TACHWEDD, 2014 

FFYNHONNELL: http://uk.reuters.com/article/2014/11/05/uk-britain-eu-immigration-idUKKBN0IP16J20141105
Dyn yn cario bag wedi’i addurno â baner Jac yr Undeb Prydain yn mynd ar fws sy’n gadael prif orsaf fysiau Sofia am Lundain ac yn mynd drwy Awstria, yr Almaen a Ffrainc 2 Ionawr 2014. 

Mae mewnfudwyr i Brydain o’r Undeb Ewropeaidd wedi cyfrannu mwy nag 20 biliwn o bunnoedd i economi Prydain ers 2001, yn ôl adroddiad a gyhoeddwyd ddydd Mercher sy’n trafod un o’r prif bynciau gwleidyddol cyn yr etholiad y flwyddyn nesaf .

Mae’r Prif Weinidog David Cameron, o dan bwysau oddi wrth Blaid Annibyniaeth y DU (UKIP) sydd yn erbyn yr UE, yn dymuno cyfyngu ar fewnfudo o’r UE os bydd yn ennill yr etholiad cyffredinol fis Mai nesaf. Beirniadwyd y cynllun hwn gan y Comisiwn Ewropeaidd a Changhellor yr Almaen Angela Merkel.
Mewn rhai arolygon, mae mewnfudo wedi cymryd lle’r economi fel y prif destun pryder i etholwyr ac, wrth i’r gefnogaeth i UKIP yn yr arolygon barn godi i’r lefel uchaf erioed, mae Cameron wedi mabwysiadu safbwynt mwy di-ildio ar y mater.

Mae’r astudiaeth gan ymchwilwyr yn University College London (UCL) yn dod i’r casgliad bod mewnfudwyr o Ewrop wedi cyfrannu mwy nag 20 biliwn o bunnoedd i goffrau cyhoeddus Prydain rhwng 2001 a 2011.

[image: image54.png]The Equality Act 2010

3 ()

et




Roedd y rheini o 15 gwlad wreiddiol yr UE, fel Ffrainc, yr Almaen a’r Eidal, wedi cyfrannu mwy na 64 y cant yn fwy drwy drethi nag yr oeddent wedi’i gael drwy fudd-daliadau lles, tra oedd y mewnfudwyr diweddaraf o ddwyrain a chanolbarth Ewrop wedi cyfrannu 12 y cant yn fwy nag a gawsant yn ôl.

"Un o’r pryderon mwyaf yn y ddadl gyhoeddus ar fewnfudo yw a yw mewnfudwyr yn cyfrannu’n deg i’r systemau treth a budd-daliadau," meddai’r Athro Christian Dustmann, cyd-awdur astudiaeth yr UCL.

"Mae ein dadansoddiad newydd yn tynnu llun cadarnhaol o’r cyfraniad cyllidol cyffredinol gan fewnfudwyr diweddar, yn enwedig mewnfudwyr o’r UE."

Mae’r canfyddiadau’n hwb i’r rhai sydd o blaid aelodaeth Prydain o’r UE sydd wedi dadlau ers amser maith fod symudiad rhydd llafur yn llesol i economi Prydain. Ond mae beirniaid yn dweud bod mewnfudo diderfyn wedi rhoi pwysau mawr ar wasanaethau lleol fel iechyd a thai, ac mae llawer o Brydeinwyr hefyd yn poeni am yr effaith gymdeithasol
 ar eu cymunedau.

"Mae’r adroddiad hwn wedi canolbwyntio ar faes cyfyng iawn. Dyw e ddim wedi rhoi sylw priodol i’r pwysau ar wasanaethau cyhoeddus," meddai’r Gweinidog Diogelwch
 James Brokenshire, sy’n aelod o Blaid Geidwadol Cameron, wrth BBC TV.

Dywedodd fod y mewnfudo net o’r tu mewn i’r UE wedi mwy na dyblu yn y 18 mis diwethaf, cyfnod sydd heb ei gynnwys yn yr adroddiad.

"Dyna pam y mae’n gwbl briodol bod y prif weinidog yn canolbwyntio ar y mater hwn o fewnfudo o’r tu mewn i’r UE," meddai. "Rydw i’n glir bod lefelau’r mewnfudo net yn rhy uchel ar hyn o bryd ac nad ydyn nhw’n gynaliadwy."

Mae Cameron wedi addo ailnegodi cysylltiadau Prydain â’r UE os bydd yn ennill fis Mai nesaf cyn cynnal refferendwm ar aelodaeth o’r UE yn 2017.

Beth mae’r mewnfudwyr wedi’i wneud i ni erioed? Cryn dipyn, yn ôl gwaith ymchwil newydd
8 Tachwedd 2014 

Ffynhonnell: http://www.economist.com/news/britain/21631076-rather-lot-according-new-piece-research-what-have-immigrants-ever-done-us
MEWNFUDWYR trafferthus. Maen nhw’n symud i Brydain gan gymryd swyddi, bachu budd-daliadau, rhoi gwasanaethau iechyd dan straen, gorlenwi ysgolion lleol a meddiannu tai sy’n cael eu sybsideiddio gan y wladwriaeth. O leiaf, dyna’r stori sy’n cael ei hadrodd gan wleidyddion o Blaid Annibyniaeth y DU (UKIP) ac, yn fwyfwy, gan aelodau o’r Blaid Geidwadol. Mae astudiaeth newydd gan ddau economegydd yn dweud stori wahanol iawn.

Mae pryder am effaith mewnfudo ar yr economi wedi canolbwyntio ar ddau faes: effaith tramorwyr ar gyflogau a chyflogaeth gweithwyr brodorol; a’r graddau y mae mewnfudwyr, yn enwedig y rheini o wledydd o fewn yr Undeb Ewropeaidd sy’n rhydd i symud o gwmpas fel y mynnant, yn cymryd o system nad ydyn nhw wedi cyfrannu fawr ddim iddi. Mae ymchwil gan Christian Dustmann o University College London a Tommaso Frattini o Brifysgol Milan yn canolbwyntio ar yr ail faes.

Drwy gyfrifo cyfran y mewnfudwyr Ewropeaidd o gost y gwariant gan lywodraeth a’u cyfraniad i refeniw llywodraeth, mae’r ysgolheigion yn amcangyfrif bod y mewnfudwyr, rhwng 1995 a 2011, wedi gwneud cyfraniad cadarnhaol o fwy na £4 biliwn ($6.4 biliwn) i Brydain, o’i gymharu â chyfraniad negyddol cyffredinol o £591 biliwn ar gyfer Prydeinwyr brodorol. 

Rhwng 2001 a 2011, y cyfraniad cyllidol net gan newydd-ddyfodiaid o wledydd dwyrain Ewrop sydd wedi ymuno â’r UE ers 2004 yw bron £5 biliwn. Hyd yn oed yn ystod blynyddoedd gwaethaf yr argyfwng ariannol, yn 2007-11, gwnaethant gyfraniad net o bron £2 biliwn i goffrau cyhoeddus Prydain. Roedd mewnfudwyr o wledydd eraill yn Ewrop wedi cyfrannu £8.6 biliwn.

Mae’r awduron yn nodi bod cost rhai o wasanaethau llywodraeth—yn enwedig “nwyddau cyhoeddus pur” fel gwariant ar amddiffyn—yn aros yr un fath beth bynnag fo maint y boblogaeth, felly cyfanswm y gost o’u darparu i fewnfudwyr yw dim. 

Os cyfrifir y swm y pen, mae’r pris ar gyfer Prydeinwyr yn gostwng po fwyaf yw nifer y mewnfudwyr, gan fod cost yn cael ei rhannu rhwng nifer mwy o unigolion.

Un o’r rhesymau dros y cyfraniad cadarnhaol cyffredinol gan fewnfudwyr yw eu bod yn llai tebygol o hawlio budd-daliadau neu o fyw mewn tai cymdeithasol na phobl frodorol. 

Rhwng 1998 a 2011 roedd cymaint â 37% o bobl frodorol yn cael rhyw fath o fudd-dal gwladol neu gredyd treth; roedd mewnfudwyr Ewropeaidd bron wyth y cant yn llai tebygol o’u casglu. Roedd y rheini o ddwyrain Ewrop hefyd yn dri y cant yn llai tebygol o fyw mewn tai cymdeithasol na Phrydeinwyr.

Mae Mr Dustmann a Mr Frattini yn derbyn ei bod yn bosibl bod manteision mewnfudo’n gysylltiedig â’r ffaith bod mewnfudwyr yn ifanc gan mwyaf. Ond maent yn nodi ei bod yn debygol y bydd llawer o’r mewnfudwyr diweddar yn dychwelyd adref, pan fyddant yn hynach a llai cynhyrchiol—pryd y gallent fod yn fwy o draul ar y wladwriaeth o ran gofal iechyd, er enghraifft. Maent hefyd yn dadlau bod llawer o fewnfudwyr diweddar yn ifanc ac felly ar ddechrau eu gyrfa—ac y gallent fod wedi’u tangyflogi oherwydd diffyg sgiliau iaith, er enghraifft—ac felly eu bod heb wireddu eu potensial economaidd llawn. Mae’n ddigon posibl y bydd y cyfraniad gan y rheini sy’n aros ym Mhrydain yn cynyddu. Mae’n fath newydd o fuddsoddi uniongyrchol o wledydd tramor.

Byddai lleihau mewnfudo’n arafu economi’r DU ac yn arwain at drethi uwch
Dydd Llun 4 Awst 2014

Ffynhonnell: http://www.theguardian.com/uk-news/2014/aug/04/reducing-immigration-slow-uk-economy-tax-rises
Bydd lleihau mewnfudo i’r DU yn cael effeithiau negyddol cryf ar yr economi a byddai’n arwain at godiad mewn treth incwm, yn ôl y darogan mewn astudiaeth newydd.

Mae’r rhagamcaniadau mewn papur a gyhoeddwyd ddydd Llun gan Sefydliad Cenedlaethol Ymchwil Economaidd a Chymdeithasol (NIESR), yn ganlyniad i waith gan academwyr ar fodelu targed presennol y blaid Geidwadol ar gyfer lleihau mewnfudo net "o gannoedd o filoedd i ddegau o filoedd". Mae’r gwaith ymchwil yn amcangyfrif y byddai CMC y DU yn 11% yn llai nag y byddai fel arall erbyn 2060.

Yng ngeiriau’r NIESR: "Byddai cyflawni targed y Ceidwadwyr yn golygu gostwng y niferoedd net diweddar o fewnfudwyr â ffactor o tua dau ... Mae’r canlyniadau’n dangos y bydd gostyngiad mor sylweddol mewn mewnfudo net yn cael effeithiau negyddol cryf ar yr economi. Erbyn 2060 bydd lefel y CMC yn gostwng 11% a lefel y CMC y pen yn gostwng 2.7%. Yn ogystal â hynny, mae’r polisi hwn yn cael effaith arwyddocaol ar gyllid cyhoeddus. Er mwyn cadw cyllideb y llywodraeth yn gytbwys, rhaid codi’r gyfradd treth incwm effeithiol ar gyfer llafur 2.2 y cant yn y senario ar gyfer lefel is o fewnfudo."

Roedd y papur yn un o gyfres o astudiaethau ar economeg mewnfudo sydd, meddai, yn dilyn “newidiadau diweddar mewn polisi sydd wedi’i gwneud yn fwy anodd o lawer i weithwyr medrus a thra medrus, myfyrwyr ac aelodau o deuluoedd o’r tu allan i’r UE, fewnfudo i’r DU". Ychwanegodd Anna Rosso, cymrawd ymchwil yn NIESR: "O ganlyniad i hyn, mae’r gronfa o dalentau sydd ar gael i fusnesau yn y DU yn llai. Mae’r canlyniadau’n debygol o fod yn niweidiol yn y tymor hir."

Roedd y rhagamcaniadau hefyd yn cyd-fynd â sylwadau gan arbenigwr ar fewnfudo, James Hampshire, a ddadleuodd fod egwyddor yr UE o symudiad rhydd gan bobl – sy’n caniatáu i weithwyr o un aelod-wladwriaeth ymfudo’n ddirwystr i un arall – yn rhy sylfaenol i gefnu arni.

Mae cynnydd Plaid Annibyniaeth y DU fel grym gwleidyddol yn cael ei briodoli gan lawer i farn y blaid am fewnfudwyr tra dywedodd y prif weinidog, David Cameron, wrth ysgrifennu yn The Daily Telegraph yr wythnos diwethaf, fod ganddo "gynllun economaidd hirdymor i sicrhau gwell dyfodol i Brydain – ac mae rheoli mewnfudo’n rhan hanfodol ohono".

Mae etholwyr yn beio’r tanseilio ar amodau a thelerau cyflogaeth gan fewnfudwyr, yn fwy na dim byd arall, am eu pryderon am eu diogelwch economaidd eu hunain. Yn ôl arolwg barn gan Guardian/ICM ym mis Mehefin, mae 46% o etholwyr yn cyfeirio at bryderon am fewnfudo, er bod pryderon am lefel cyflogau a phryder am swyddi annibynadwy a swyddi heb ddyfodol yn cael eu crybwyll hefyd.

Pam cyflogi tramorwyr? Am eu bod yn gweithio’n galetach 

Mae cyflogwyr yn cyflogi tramorwyr am eu bod yn fwy cymwys ac yn gweithio’n galetach, yn ôl astudiaeth 

Gan James Kirkup, a Peter Dominiczak 5 Tachwedd 2013 www.telegraph.co.uk
Mae’r ymchwil gan Sefydliad Cenedlaethol Ymchwil Economaidd a Chymdeithasol wedi canfod bod recriwtio tramorwyr medrus yn caniatáu i gwmnïau ddod yn fwy effeithlon ac ehangu eu busnesau. 

Mae canfyddiadau’r economegwyr yn dilyn astudiaeth dan nawdd y Llywodraeth a gyhoeddwyd yr wythnos hon sy’n dangos bod tramorwyr yn llenwi un ym mhob pump o’r swyddi mewn diwydiannau allweddol fel peirianneg oherwydd prinder sgiliau ym Mhrydain. 

Mae’n bosibl y bydd yr astudiaeth yn hybu’r ddadl ynghylch a yw gweithwyr Prydain yn meddu’r sgiliau a’r foeseg gwaith sydd eu hangen i gystadlu â chymheiriaid o wledydd tramor mewn marchnad lafur sy’n fwyfwy rhyngwladol. 

Roedd yr ymchwilwyr wedi astudio ffigurau swyddogol ar gyflogaeth ac wedi dod i’r casgliad bod gweithwyr tramor a gyflogir ym Mhrydain wedi’u haddysgu’n well ac yn gweithio oriau hirach ar gyfartaledd na gweithwyr a recriwtir ym Mhrydain. 

Mae’r astudiaeth yn awgrymu bod cyflogi gweithwyr tramor yn gallu gwneud cwmnïau’n fwy cynhyrchiol. Mae recriwtio o’r tu allan i’r DU “wedi caniatáu i gyflogwyr lenwi swyddi crefftus ac arbenigol ac wedi galluogi rhai sefydliadau i ehangu,” meddai’r ymchwilwyr. 

Roeddent hefyd wedi cyf-weld gweithredwyr cwmnïau a ddywedodd fod angen i weithwyr Prydain “godi eu gêm” am eu bod yn wynebu cystadleuaeth gynyddol o wledydd tramor. 

Ffynhonnell: http://www.telegraph.co.uk/news/uknews/immigration/10426473/Why-hire-foreigners-They-just-work-harder.html

Ken Clarke yn Rhybuddio y Byddai Cap Mewnfudo Cameron yn ‘Niweidio Economi’r DU’
Gan Ian Silvera 21 Hydref 2014 

 yn International Business Times

Byddai cynllun dadleuol Prif Weinidog y DU i gyfyngu mewnfudo i Brydain o’r Undeb Ewropeaidd drwy gyflwyno system cwotâu yn gwneud drwg i economi’r wlad, yn ôl Ken Clarke.

Dywedodd y cyn-weinidog cabinet o’r Blaid Geidwadol wrth  raglen Today ar BBC Radio 4 y dylai ei blaid ddangos ei bod yn "blaid gryf a synhwyrol sy’n gwneud pethau synhwyrol ynghylch mewnfudo".

"Rhaid i ni ddangos ein bod yn blaid gryf a synhwyrol sy’n gwneud pethau synhwyrol ynghylch mewnfudo gan nad oes yr un gwleidydd nad yw o blaid rheoli mewnfudo," meddai Clarke.

"Yr hyn y mae’n rhaid i ni beidio â’i wneud yw dechrau cystadlu ag anwybodaeth a rhagfarn, a rhaid i ni beidio â gwneud drwg i’n heconomi drwy wrthwynebu cyfyngiadau ar bobl y mae arnon ni angen iddyn nhw ddod yma mewn economi ryngwladol."

"Does dim diben mewn pennu rhyw ffigur mympwyol – mae angen i ni gael pobl yma sy’n cyfrannu i’n heconomi."

Gwnaeth Clarke ei sylwadau wedi i David Cameron bwysleisio bod angen i’r llywodraeth "roi sylw i bryderon pobl am fewnfudo".

"Rydw i’n glir iawn ynghylch pwy yw’r bos, ynghylch pwy rydw i’n atebol iddyn nhw, a phobl Prydain yw’r rheini," meddai’r Prif Weinidog.

"Maen nhw am weld y mater hwn yn cael ei ddatrys, dydyn nhw ddim yn afresymol yn ei gylch, ac fe fydda i’n ei ddatrys."

Roedd Cameron yn taro’n ôl yn erbyn Llywydd y Comisiwn Ewropeaidd  Jose Barroso, a honnodd y byddai gosod cwotâu ar fewnfudo gan aelod-wladwriaethau’r UE yn groes i “egwyddor sylfaenol” symudiad rhydd llafur o fewn y rhanbarth economaidd.

Mae’r Blaid Geidwadol o dan bwysau oddi wrth Ukip wedi i blaid Nigel Farage sicrhau ei AS cyntaf ac mae wedi darbwyllo cynghorwyr a gwleidyddion Torïaidd blaenllaw i droi at y blaid Ewrosgeptig sy’n gwrthwynebu mewnfudo torfol.

"Fel cyfaill i Brydain sy’n edrych o’r tu allan, rydw i’n cofio Margaret Thatcher yn dda," meddai Clarke.

"Roeddwn i wedi cydweithio â hi pan oeddwn i’n ifanc, yn ddirprwy weinidog tramor Portiwgal.

"Teimladau agored a oedd gan y Ceidwadwyr. Felly rydw i’n synnu gweld cynifer o wleidyddion Ceidwadol yn ildio i ddadleuon Ukip."

Ffynhonnell: http://www.ibtimes.co.uk/ken-clarke-warns-that-camerons-immigration-cap-would-damage-uk-economy-1470994


3. Dadl ddau funud. Cofiwch y rheol – codwch eich llaw i gael siarad. Defnyddiwch eich nodiadau o’r tabl i ategu’ch dadleuon.  (LO1, LO3)

4. A yw’ch barn wedi newid? Ar sail yr hyn rydych chi wedi’i glywed yn y ddadl – a yw’ch safbwynt wedi newid?  Cofnodwch wybodaeth newydd isod: 

5. Dychmygwch fod angen i chi roi gwybod i bobl am y ffordd y mae mewnfudo’n gallu effeithio ar economi’r DU. Allech chi wneud hynny drwy lunio taflen?  (LO1, LO3)

6. Gwaith cartref:  Dewch o hyd i eitem arall o waith ymchwil sy’n dangos sut y mae mewnfudo wedi effeithio ar economi’r DU neu economi gwlad arall.
MATERION CYMDEITHASOL

ac

AMRYWIAETH DDIWYLLIANNOL






Sut y gall MATERION CYMDEITHASOL effeithio ar

Amrywiaeth Ddiwylliannol?

1. Beth rydyn ni’n ei olygu wrth faterion cymdeithasol? Gwrandewch ar eich athro’n trafod hyn yn gyntaf ac wedyn gwnewch nodiadau yma: (LO1, LO3)

2. 
Mae erthyglau ar y tudalennau nesaf am Senoffobia a Hiliaeth. 

A yw’r ffynonellau gwybodaeth hyn yn ddibynadwy?  A yw eu safbwynt yn ddiduedd? (LO1, LO3)


Senoffobia ym Mhrydain yn cadw myfyrwyr tramor draw yn ôl athro prifysgol

Mae myfyrwyr tramor yn cael eu troi oddi wrth gyrsiau mewn prifysgolion ym Mhrydain oherwydd “paranoia’r cyhoedd” ynghylch mewnfudo, yn ôl rhybudd gan is-gangellorion blaenllaw. 
	
	
	
	
	
	


Gan Graeme Paton, Golygydd Addysg

12 Medi 2013 The Telegraph

Honnwyd bod diwylliant o elyniaeth tuag at fyfyrwyr o wledydd tramor wedi cael rhwydd hynt o ganlyniad i ymdrech y Llywodraeth Glymblaid i dorri lefelau net mewnfudo. Awgrymodd arweinydd un brifysgol fod “poblogaeth senoffobig” ym Mhrydain. 

Mae’r sylwadau’n dilyn addewid gan y Llywodraeth i dorri mewnfudo net – y gwahaniaeth rhwng nifer y bobl sy’n allfudo a nifer y newydd-ddyfodiaid – i “ddegau o filoedd” erbyn 2015. 

Wrth siarad yng nghynhadledd flynyddol Universities UK, roedd yr Athro Quintin McKellar, is-ganghellor Prifysgol Swydd Hertford, wedi codi mater mewnfudo gyda Vince Cable, yr Ysgrifennydd Busnes. Meddai: “Mae gennyn ni broblem nid yn unig yn y prifysgolion ond ledled y Deyrnas Unedig o ran bod gennyn ni beth sydd yn y bôn yn boblogaeth eithaf senoffobig.” 

Cyfaddefodd Mr Cable fod mewnfudo’n “bwnc eithaf gwenwynig”. 

Roedd ffigurau diweddar yn dangos bod y lefelau wedi codi ar ddiwedd y flwyddyn ddiwethaf, a bod y mewnfudo net yn 176,000 yn y 12 mis hyd ddiwedd Rhagfyr – cynnydd o 23,000 o’i gymharu â data a  gyhoeddwyd dri mis yn gynharach. 

Mae prifysgolion yn ofni mai’r unig ffordd o gyflawni’r addewid yw drwy dargedu myfyrwyr tramor dilys sy’n cael eu cynnwys yn y data ar hyn o bryd. 

Dywedodd yr Athro Syr Christopher Snowden, llywydd Universities UK, grŵp yr is-gangellorion, fod myfyrwyr tramor yn “hanfodol” i’r DU, gan eu bod yn cyfrannu tua £17 biliwn i’r economi. 

Wrth annerch cynhadledd flynyddol y sefydliad yng Nghaerlŷr, dywedodd fod myfyrwyr o’r tu allan i Ewrop wedi’u defnyddio fel “pêl droed wleidyddol”.  “Mae angen i ni barhau i ddarbwyllo llywodraeth y DU yn gyffredinol a’r cyhoedd mai ein myfyrwyr tramor yw’r genhedlaeth nesaf o ddarpar wleidyddion ac arweinwyr busnes y bydd y wlad hon yn dibynnu arnyn nhw am ei masnach, yn hytrach na ‘mewnfudwyr’ ac ystadegyn i’w ddefnyddio fel pêl droed wleidyddol,” meddai. 

Ychwanegodd: “Wrth i’r etholiad nesáu, mae’n debyg y gallwn ni ddisgwyl rhagor o drafod am fisâu a’r tebygolrwydd o gynnig cyfyngiadau pellach, gan adlewyrchu paranoia’r cyhoedd ynghylch mewnfudo.

“Mae gennyn ni rai eiriolwyr pwerus wrth fwrdd y Cabinet, ym myd busnes ac mewn cylchoedd cyhoeddus eraill, ond ni ddylen ni synnu os bydd y cyhoedd yn cydymdeimlo â’r polisïau mwy llym y mae rhai gwleidyddion blaenllaw yn eu hargymell.” 

Mae’r Llywodraeth eisoes wedi lansio ymgyrch uchel ei broffil i atal myfyrwyr rhag derbyn lleoedd mewn colegau “ffug” er mwyn cael dod i mewn i’r DU. 

Yn gynharach eleni, roedd grŵp o 40 o ASau Ceidwadol mewn seddau ymylol wedi cyhoeddi pamffled yn argymell gosod cap ar fyfyrwyr tramor yn yr holl brifysgolion heblaw’r rhai gorau un, gan ddweud: “Rhaid i ni beidio ag anghofio eu bod nhw hefyd yn defnyddio tai, y GIG, trafnidiaeth a mathau eraill o seilwaith cenedlaethol”. 

Bellach mae’r Llywodraeth yn cynnwys myfyrwyr tramor fel is-set yn y ffigurau mewnfudo ond mae wedi ymatal rhag eu tynnu allan o’r data yn gyfan gwbl. 

Er hynny, dywedodd Syr Christopher, sydd hefyd yn is-ganghellor Prifysgol Surrey, fod gwleidyddion wedi “creu mwy o bryder ymysg y cyhoedd mewn perthynas â myfyrwyr oherwydd dyma’r math o fonolog a gawson ni rai blynyddoedd yn ôl i’r perwyl bod nifer mawr o fyfyrwyr yma ar gyrsiau sy’n cael eu galw’n rhai ffug”. 

Wrth ymateb i’r honiadau am senoffobia, dywedodd Mr Cable: "Mae’n gwbl briodol bod y Llywodraeth yn delio â hynny ac yn cael ei weld yn gwneud hynny. Mae’n hollbwysig. 

"Ond ar yr un pryd mae llawer o bobl yn dod i’r wlad gan ychwanegu gwerth, gwerth sylweddol, ac nid myfyrwyr tramor yn unig yw’r rhain." 

Meddai’r Athro McKellar: “Rydw i’n credu mai’r brif broblem, wrth gwrs, mewn cysylltiad â gwleidyddion, yw bod mewnfudo’n fater tyngedfennol o ran eu gallu i gael eu hailethol.” 

Ffynhonnell: http://www.telegraph.co.uk/education/educationnews/10304634/Xenophobic-Britain-drives-foreign-students-away-claims-professor.html

Senoffobia yn America 

Gan Jezelle Donnelly : 

"Senoffobia: Ofn neu anhoffter dwys neu afresymol o bobl o wledydd eraill."
Mae llawer o Americanwyr heddiw’n cael eu plagio gan senoffobia. Un enghraifft o senoffobia y mae fy nghenhedlaeth i’n fwyaf cyfarwydd ag ef, yn ôl pob tebyg, o ganlyniad i’w brofi neu ei weld, yw’r gwahaniaethu cyffredin yn erbyn Mwslimiaid a phobl o’r Dwyrain Canol. Am ein bod ni wedi bod yn delio ag ôl-effeithiau 9/11 ers ein bod yn ifanc iawn, mae rhai sydd yn eu harddegau heddiw’n gyfarwydd iawn â gwahaniaethu yn erbyn y bobl hyn.

Anwybodaeth yw prif achos senoffobia. Pe byddai Americanwyr yn gwybod sut yr oedd presenoldeb Al-Queda wedi difetha bywydau cynifer o bobl Irac, ac mai lleiafrif bach iawn yw’r grwpiau Terfysgol a Mwslimiaid radical sy’n casáu America, ni fydden nhw’n wynebu’r math o wahaniaethu y maen nhw heddiw.

Un enghraifft o senoffobia sydd hefyd wedi cael ei thrafod yn fanwl yn y newyddion yn ddiweddar yw hynny sy’n ymwneud â mewnfudo anghyfreithlon o Fecsico i’r Unol Daleithiau. Mae llawer o bobl am osod mwy o gyfyngiadau ar gyfreithiau mewnfudo er mwyn gwahardd mewnfudo. Mae pobl yn ofni bod mewnfudwyr o wledydd i’r De o’r ffin, nid Mecsico yn unig, yn cymryd swyddi Americanwyr ac yn bygwth diwylliant America. Mae’r ofnau hyn hefyd yn cael eu bwydo gan anwybodaeth. Mae llawer o’r mewnfudwyr hyn yn gweithio mewn swyddi llafurddwys y byddai’r rhan fwyaf o Americanwyr yn rhy falch i’w gwneud, ac yn eu cyflawni am gyflogau is nag y byddai’r rhan fwyaf o Americanwyr yn eu derbyn.

Hefyd, ni fyddai mewnfudwyr byth yn gallu bygwth “diwylliant America” gan fod diwylliant America yn gymysgedd o ddiwylliannau sydd wedi’u tynnu at ei gilydd gan fewnfudwyr.

Fel Americanwr, mae’n bwysig cofio mai mewnfudwyr ydyn ni i gyd, neu ddisgynyddion i fewnfudwyr, ac nad ydyn ni na’n teuluoedd wedi dioddef yr hyn y mae mewnfudwyr yn ei wynebu heddiw. Sefydlwyd ein gwlad gan fewnfudwyr a oedd yn ceisio creu gwell bywyd i fewnfudwyr y dyfodol a oedd yn chwilio am yr un peth. Mae mewnfudo’n rhan annatod o hanes America ac nid yn rhywbeth i’w ofni.

Ffynhonnell: http://www.voicesofyouth.org/posts/xenophobia-in-america
Un ym mhob tri o bobl wyn yn honni eu bod wedi dioddef hiliaeth 

gan James Chapman ar ran y Daily Mail 

Mae nifer cynyddol o bobl wyn yn credu eu bod yn dioddef oherwydd rhagfarn hiliol ym Mhrydain, yn ôl gwaith ymchwil swyddogol. 

Dywedodd bron un ym mhob tri - 29 y cant - eu bod bellach yn disgwyl cael eu trin yn waeth na hiliau eraill gan wasanaethau cyhoeddus allweddol.  Ac mae nifer y bobl wyn sy’n honni bod swydd wedi’i gwrthod iddynt neu eu bod wedi wynebu gwahaniaethu yn y gwaith am resymau sy’n ymwneud â hil wedi dyblu yn y pum mlynedd diwethaf, yn ôl astudiaeth y Llywodraeth. 

O’r gorffennol: Terfysgoedd yn Burnley, Swydd Gaerhirfryn, 2001 pan oedd pobl wyn ac Asiaid wedi gwrthdaro. Honnodd nifer o breswylwyr gwyn fod yr awdurdodau’n ffafrio Asiaid

Credai saith y cant eu bod wedi methu cael dyrchafiad oherwydd eu hil, i fyny o dri y cant yn 2003. Honnai tri y cant fod swydd wedi’i gwrthod iddynt am yr un rheswm, i fyny o un y cant. 

Hefyd, mae’r astudiaeth yn dangos bod y rhan fwyaf o leiafrifoedd ethnig sy’n byw ym Mhrydain yn teimlo cysylltiadau cryfach â’r wlad hon na phobl wyn. Mae un ym mhob chwech o Brydeinwyr gwyn yn teimlo ond i ychydig raddau eu bod yn perthyn i’r wlad. 

Mae pobl wyn hefyd yn teimlo bod ganddynt lai o allu bellach na grwpiau ethnig eraill i ddylanwadu ar benderfyniadau sy’n effeithio ar eu hardal leol a’r wlad gyfan. 

Er enghraifft, mae 41 y cant o bobl ddu Affricanaidd, 36 y cant o bobl Bangladeshaidd a 35 y cant o bobl Indiaidd yn teimlo bod ganddynt lais mewn penderfyniadau sy’n effeithio ar Brydain, o’i gymharu â 19 y cant o bobl wyn. 

Mae’r arolwg o 15,000 o bobl - a oedd wedi’i orchymyn gan yr Ysgrifennydd Cymunedau Hazel Blears - yn debygol o ysgogi dadl ffyrnig ynghylch dadrithiad y mwyafrif gwyn. 

Mae’r Torïaid yn rhoi’r bai ar strategaeth cysylltiadau hiliol Llafur. 

Meddai llefarydd y Torïaid ar gymunedau, y Farwnes Warsi: ‘Dyw hi ddim yn syndod bod mwy o bobl yn teimlo bod mwy o hiliaeth pan yw diwydiant amlddiwylliannol Llafur yn sôn byth a hefyd am yr hyn sy’n ein gwahanu yn hytrach na chanolbwyntio ar yr hyn sy’n ein huno.' 

Roedd yr ymchwil wedi canfod bod pobl wyn at ei gilydd yn fwy tebygol na’r rheini o leiafrifoedd ethnig o gredu bod rhagfarn a gwahaniaethu hiliol yn gwaethygu. 

Dywedodd 58 y cant eu bod yn credu bod mwy o ragfarn hiliol nawr na phum mlynedd yn ôl, o’i gymharu â 44 y cant a gyfwelwyd yn 2001. Nid yw’r ffigur ar gyfer cymunedau lleiafrifol ethnig wedi newid dim bron, sef 32 y cant. 

Cafodd yr arolwg fod 29 y cant o bobl wyn yn disgwyl cael eu trin yn waeth na grwpiau eraill gan o leiaf un o blith wyth gwasanaeth cyhoeddus a oedd yn cynnwys yr heddlu, carchardai, llysoedd, Gwasanaeth Erlyn y Goron, y gwasanaeth prawf, sefydliadau tai lleol, ysgolion a meddygon teulu. 

Nododd pobl wyn mai adrannau tai cynghorau neu gymdeithasau tai a oedd yn fwyaf tebygol o wahaniaethu yn eu herbyn. 

Roedd cyfran yr aelodau o grwpiau lleiafrifol ethnig a ddisgwyliai wynebu gwahaniaethu gan un o’r wyth corff wedi gostwng o 38 y cant yn 2001 i 34 y cant.

Ond mae’n parhau’n uwch nag ar gyfer pobl wyn mewn nifer o’r categorïau, yn enwedig yr heddlu. 

Meddai’r AS Torïaidd Greg Hands, sy’n aelod o bwyllgor dethol Tŷ’r Cyffredin ar gymunedau a llywodraeth leol: ‘Ffenomen beryglus yw bod unrhyw ran o’r boblogaeth yn teimlo eu bod yn wynebu gwahaniaethu systematig.' 

Yn gyffredinol, teimlai 84 y cant o bobl eu bod yn perthyn yn agos i’r wlad, a hynny’n cynnwys 45 y cant a ddywedodd eu bod yn perthyn yn agos iawn. 

Fodd bynnag, dywedodd naw ym mhob deg o bobl Indiaidd a Phacistanaidd eu bod yn teimlo’n gryf eu bod yn perthyn, o’i gymharu ag 84 y cant o bobl wyn. 

Ffynhonnell: http://www.dailymail.co.uk/news/article-1043717/One-whites-claim-victims-racism.html

Pobl Wyn yn Credu eu Bod yn Dioddef Hiliaeth yn Amlach na Phobl Dduon 

Yn Zero Sum Game, mae "Hiliaeth o Chwith" yn cael ei gweld yn fwy o broblem na Hiliaeth yn erbyn Pobl Dduon
23 Mai 2011 gan Kim Thurler yn Tuft Now
MEDFORD/SOMERVILLE, Mass. – Mae pobl wyn yn credu mai nhw bellach yn hytrach na phobl dduon sy’n dioddef fwyaf o wahaniaethu hiliol yn yr America gyfoes, yn ôl astudiaeth newydd gan ymchwilwyr yn Ysgol Celfyddydau a Gwyddorau Prifysgol Tufts ac Ysgol Fusnes Harvard. Dywed yr awduron fod y canfyddiadau’n dangos nad yw America wedi dod yn gymdeithas “ôl-hiliol” fel yr oedd rhai wedi rhag-weld yn sgil ethol Barack Obama. 

Mae pobl wyn a phobl dduon yn cytuno bod hiliaeth yn erbyn pobl dduon wedi lleihau dros y 60 mlynedd diwethaf, yn ôl yr astudiaeth. Fodd bynnag, mae pobl wyn yn credu bod hiliaeth yn erbyn pobl wyn wedi cynyddu a’i bod bellach yn fwy o broblem na hiliaeth yn erbyn pobl dduon.

 "Mae’n ganfyddiad eithaf syfrdanol os ystyriwch chi’r gwahaniaethau o bob math a geir o hyd mewn cymdeithas, a’r rhan fwyaf ohonyn nhw’n dangos bod Americanwyr duon yn cael gwaeth canlyniadau na phobl wyn mewn meysydd fel incwm, perchentyaeth, iechyd a chyflogaeth," meddai’r Darlithydd Cyswllt mewn Seicoleg ym Mhrifysgol Tufts, Samuel Sommers, Ph.D., cyd-awdur "Whites See Racism as a Zero-sum Game that They Are Now Losing," sydd wedi’i gyhoeddi yn rhifyn Mai 2011 i’r cyfnodolyn Perspectives on Psychological Science.

Roedd Sommers a’i gyd-awdur Michael I. Norton o Harvard wedi gofyn i sampl genedlaethol o 208 o bobl dduon a 209 o bobl wyn nodi’r graddau yr oeddent yn teimlo bod pobl dduon a phobl wyn yn cael eu targedu drwy wahaniaethu ym mhob degawd rhwng y 1950au a’r 2000au.   Defnyddiwyd graddfa rhwng 1 a 10, lle’r oedd 1 yn golygu "dim o gwbl" a 10 yn golygu "mawr iawn."

Roedd yr amcangyfrifon o ragfarn gan bobl wyn a phobl dduon ar gyfer y 1950au yn debyg. Roedd y ddau grŵp yn cydnabod mai prin oedd yr hiliaeth yn erbyn pobl wyn ar y pryd ond bod hiliaeth sylweddol yn erbyn pobl dduon. Roedd ymatebwyr hefyd yn derbyn, at ei gilydd, fod hiliaeth yn erbyn pobl dduon wedi lleihau dros amser, er bod pobl wyn yn credu ei bod wedi gostwng yn gyflymach nag y mae pobl dduon yn credu.

Fodd bynnag, credai pobl wyn fod hiliaeth yn erbyn pobl wyn wedi cynyddu’n sylweddol wrth i hiliaeth yn erbyn pobl dduon leihau. Ar gyfartaledd, nododd pobl wyn fod rhagfarn yn erbyn pobl wyn yn fwy cyffredin yn y 2000au na rhagfarn yn erbyn pobl dduon gan roi sgôr o fwy nag un pwynt ar y raddfa 10 pwynt. Ar ben hynny, roedd tua 11 y cant o bobl wyn wedi rhoi’r sgôr fwyaf o 10 am ragfarn yn erbyn pobl wyn o’i gymharu â dim ond 2 y cant o bobl wyn a roddodd sgôr o 10 am ragfarn yn erbyn pobl dduon. Fodd bynnag, dim ond cynnydd bach yr oedd pobl dduon wedi’i nodi yn eu canfyddiadau o “hiliaeth o chwith”.

"Y data hyn yw’r rhai cyntaf sy’n dangos nid yn unig bod pobl wyn yn credu bod mwy o gynnydd wedi’i wneud tuag at gydraddoldeb na phobl dduon, ond bod pobl wyn hefyd yn credu bod y cynnydd hwn yn gysylltiedig ag anghydraddoldeb newydd – ar eu traul nhw," meddai Norton a Sommers. Mae pobl wyn yn gweld cydraddoldeb hiliol yn gêm sero, lle mae enillion i un grŵp yn golygu colledion i’r llall.

Mae’r gred bod rhagfarn yn erbyn pobl wyn yn fwy cyffredin na rhagfarn yn erbyn pobl dduon yn creu goblygiadau pendant ar gyfer dadleuon am bolisi cyhoeddus yn y dyfodol ac ymchwil ym maes gwyddor ymddygiad, meddai’r awduron. Yn ôl yr awduron, er nad yw’r honiadau am hiliaeth o chwith, fel y’i gelwir, yn newydd, maent wedi bod yn sail i nifer cynyddol o achosion amlwg yn y Goruchaf Lys.

Ffynhonnell: http://now.tufts.edu/news-releases/whites-believe-they-are-victims-racism-more-o#sthash.QWRGqNH7.dpuf


3. Dadl ddau funud. Cofiwch y rheol – codwch eich llaw i gael siarad. Defnyddiwch eich nodiadau o’r tabl i ategu’ch dadleuon.  (LO1, LO3)

4. A yw’ch barn wedi newid? Ar sail yr hyn rydych chi wedi’i glywed yn y ddadl – a yw’ch safbwynt ar y materion a drafodwyd wedi newid?  Cofnodwch wybodaeth newydd isod: 

5. Cael rhagor o wybodaeth: Gwnewch eich gwaith ymchwil eich hun – pa faterion cymdeithasol sy’n effeithio ar amrywiaeth ddiwylliannol?  Gallai fod yn y DU neu mewn rhan arall o’r byd. (LO1, LO3)


6. Dychmygwch fod angen i chi roi gwybod i bobl am y ffordd y mae materion cymdeithasol yn gallu effeithio ar amrywiaeth ddiwylliannol. Allech chi wneud hynny drwy greu hysbyseb radio neu deledu? (LO1, LO3)

Sut y mae TECHNOLEG yn effeithio ar

Amrywiaeth Ddiwylliannol?

1. Beth rydyn ni’n ei olygu wrth dechnoleg? Gwrandewch ar eich athro’n trafod hyn yn gyntaf ac wedyn gwnewch nodiadau yma: (LO1, LO3)

2. 
Mae erthyglau ar y tudalennau nesaf sy’n ymwneud â thechnoleg. 
A yw’r ffynonellau gwybodaeth hyn yn ddibynadwy? (LO1, LO3)


Offer digidol i ‘achub ieithoedd’

Gan Jonathan Amos Gohebydd Gwyddoniaeth, BBC News, Vancouver 

18 Chwefror 2012

Mae ap ar gyfer pob dim – hyd yn oed iaith sydd mewn perygl fel Tuvan 

Facebook, YouTube a hyd yn oed tecstio fydd yr achubiaeth i nifer o’r ieithoedd sydd mewn perygl drwy’r byd, ym marn gwyddonwyr.

Mae oddeutu 7,000 o ieithoedd yn cael eu siarad ar y Ddaear heddiw, a rhagwelir y bydd tua hanner ohonynt yn marw cyn diwedd y ganrif. Rhoddir y bai ar globaleiddio fel arfer, ond mae rhai o elfennau’r “byd modern”, yn enwedig technoleg ddigidol, yn gwthio yn erbyn y llif. 

Mae llwythau Gogledd America yn defnyddio cyfryngau cymdeithasol i ailgysylltu â’u pobl ifanc, er enghraifft.

Yn achos Tuvan, iaith frodorol a siaredir gan bobloedd nomadig yn Siberia a Mongolia, mae ap iPhone hyd yn oed sy’n addysgu myfyrwyr newydd sut i ynganu geiriau.

"Mae ieithoedd bach yn defnyddio cyfryngau cymdeithasol, YouTube, tecstio a gwahanol dechnolegau i ehangu eu llais ac ehangu eu presenoldeb," meddai K David Harrison, darlithydd cyswllt mewn ieitheg yng Ngholeg Swarthmore ac un o gymrodyr y National Geographic.

"Dyma’r hyn rydw i’n ei alw’n globaleiddio tu chwith. Rydyn ni’n clywed llawer am y ffordd y mae globaleiddio’n rhoi pwysau negyddol at ddiwylliannau bach i gymhathu. Ond un o effeithiau cadarnhaol globaleiddio yw y gallwch chi gael iaith sy’n cael ei siarad gan ddim ond pump neu 50 o bobl mewn un lle diarffordd, a bod yr iaith honno nawr drwy dechnoleg ddigidol yn gallu cael llais byd-eang a chyrraedd cynulleidfa fyd-eang."

Rhagor o wybodaeth: http://www.bbc.co.uk/news/science-environment-17081573
Diwylliant ffonau symudol: Sut y mae gwahaniaethau diwylliannol yn effeithio ar y defnydd o ffonau symudol

Gan Naomi Canton ar ran CNN 28 Medi 2012

Ffynhonnell: http://edition.cnn.com/2012/09/27/tech/mobile-culture-usage/index.html
Mae tecstio a’r defnydd o’r rhyngrwyd ar ddyfeisiau symudol wedi bod ar ei hôl hi yn yr Unol Daleithiau. Mewn arolwg diweddar cafwyd bod 72 y cant o Americanwyr yn credu mai sgwrsio’n uchel mewn mannau cyhoeddus oedd yr arfer gwaethaf gan ddefnyddwyr ffonau symudol.

· Gwahaniaethau diwylliannol sy’n pennu’r ffyrdd o ddefnyddio ffonau symudol o gwmpas y byd

· Mae’r Sbaenwyr, fel yr Eidalwyr, yn ddigon bodlon ateb galwadau mewn bwytai ac yn ystod cyfarfodydd busnes

· Ond yn Japan peth i’w anghymeradwyo yw ateb eich ffôn mewn man cyhoeddus

Mae’n ddyfais sydd ar gael i dri chwarter o drigolion y byd, yn ôl Banc y Byd, ond mae gwahaniaethau clir yn y geiriau sy’n ei disgrifio a’r ymddygiad wrth ei defnyddio rhwng diwylliannau.

Yn y DU, fe’i gelwir yn ‘mobile’, yn ‘cell phone’ yn UDA, yn ‘celular’ yn yr America Ladin, yn ‘keitai’ (cludadwy) yn Japan, yn shou-ji (peiriant llaw) yn Tsieina, yn ‘muthophone’ (ffôn yng nghledr eich llaw) yn Bangladesh, yn ‘nalle’ (tedi bêr) yn Sweden, yn ‘Pelephone’ (ffôn rhyfeddol) yn Israel, ac yn ‘handy’ yn yr Almaen.

Yn Japan, bydd cymudwyr ar drenau’n clywed toreth o negeseuon wedi’u recordio’n dweud wrthynt am droi eu ffonau symudol i ganu’n ddistaw neu i ddirgrynu, a gelwir hyn yn "fodd moesgar". Peth i’w anghymeradwyo yw defnyddio ffôn symudol yn gyhoeddus mewn gwlad sy’n rhoi anghenion y lliaws uwchlaw anghenion yr unigolyn.

"Mae diwylliant Japan yn rhoi pwys mawr ar gytgord cymdeithasol ac mae aflonyddu cymdeithasol yn cael ei gosbi’n drwm," eglurodd Satomi Sugiyama, darlithydd cyswllt yng Ngholeg Franklin, y Swistir. Os bydd rhywun yn ceisio dod ar fws wrth gymryd galwad, ni fydd y gyrrwr yn ei adael i ddod ar y bws, ychwanegodd yr anthropolegydd diwylliannol Mizuko Ito. "Yn Japan ddylai’ch ffôn ddim bod yn niwsans i bobl eraill," meddai. "Fel arfer mae hyn yn golygu cadw’ch ffôn yn y modd cwrtais pan fyddwch chi allan o’r tŷ, a pheidio â chymryd galwadau mewn caffis a bwytai. Os bydd ffôn rhywun yn canu, bydd yn ffwndro ac yn ei ddistewi neu’n cymryd galwad yn gyflym iawn," eglurodd Ito.

Mae’r agosrwydd at bobl mewn mannau trefol, y defnydd helaeth o gludiant cyhoeddus, a’r diffyg preifatrwydd cymharol mewn cartrefi yn cymell pobl i gyfathrebu mewn ffyrdd nad ydynt yn tarfu ar bobl eraill, eglurodd. Mae tecstio, e-bostio symudol, gemau a nofelau i gyd yn fwy poblogaidd na galwadau llais ymysg pobl Japan.

Yn Sbaen a’r Eidal, ar y llaw arall, defnyddir ffonau symudol ym mhob man ac nid yw pobl yn gweld dim o’i le mewn trafod eu bywyd personol yn gyhoeddus. Un tro, roedd Renfe, y cwmni gweithredu trenau gwladol yn Sbaen, wedi hyrwyddo ei deithiau ar boster drwy ddangos bod pobl yn gallu sgwrsio â’u partneriaid ar ffôn symudol wrth deithio.

Mae Sbaenwyr, fel yr Eidalwyr, yn ddigon bodlon ateb galwadau mewn bwytai, yn ystod cyfarfodydd busnes, cynadleddau a hyd yn oed yn ystod cyngherddau weithiau. Mae tecstio a negeseua sydyn o dan y bwrdd yn ystod cyfarfodydd yn beth cyffredin hefyd. 

Rhagor o wybodaeth: http://edition.cnn.com/2012/09/27/tech/mobile-culture-usage/index.html


3. Dadl ddau funud ar dechnoleg. Beth yw’ch barn chi?
Cofiwch y rheol – codwch eich llaw i gael siarad. Defnyddiwch eich nodiadau o’r tabl i ategu’ch dadleuon. Gwnewch nodiadau am syniadau pobl eraill. (LO1, LO3)


4. A yw’ch barn wedi newid? Ar sail yr hyn rydych chi wedi’i glywed yn y ddadl – a yw’ch safbwynt wedi newid?  Cofnodwch wybodaeth newydd isod: (LO1, LO3)


5. Cael rhagor o wybodaeth: Gwnewch eich gwaith ymchwil eich hun i ddangos sut y mae technoleg wedi effeithio ar amrywiaeth ddiwylliannol.  Gallai fod yn y DU neu mewn rhan arall o’r byd.


6. Dychmygwch fod angen i chi roi gwybod i bobl am y ffordd y mae technoleg yn gallu effeithio ar faterion a all godi o bwnc amrywiaeth ddiwylliannol. Allech chi wneud hynny drwy greu hysbyseb radio neu deledu? (LO1, LO3)

Sut y mae DEDDFWRIAETH yn effeithio ar

Amrywiaeth Ddiwylliannol?

1. Beth rydyn ni’n ei olygu wrth ddeddfwriaeth? Pa ddeddfwriaeth y gallwn ni ei defnyddio mewn cysylltiad ag amrywiaeth ddiwylliannol, a pha ddeddfwriaeth fydd yn amddiffyn pobl rhag gwahaniaethu? Gwrandewch ar eich athro’n trafod hyn yn gyntaf ac wedyn gwnewch nodiadau yma: (LO1, LO3)



2. 
Mae erthyglau/gwybodaeth ar y tudalennau nesaf sy’n ymwneud â deddfwriaeth. 
A yw’r ffynonellau gwybodaeth hyn yn ddibynadwy?  (LO1, LO3)




Nadia Eweida Gweithiwr Cristnogol British Airways yn ennill ei hachos

15 Ionawr 2013 

Ffynhonnell: http://www.bbc.co.uk/news/uk-21025332
Roedd gweithiwr i British Airways wedi dioddef o wahaniaethu yn ei gwaith oherwydd ei chredoau Cristnogol, yn ôl dyfarniad gan Lys Hawliau Dynol Ewrop (LlHDE).

Aeth Nadia Eweida â’i hachos i LlHDE wedi i BA ei hatal rhag gwisgo ei chroes aur wyn fel ei bod o fewn golwg.

Dywedodd y llys nad oedd BA wedi sicrhau cydbwysedd teg rhwng credoau crefyddol Ms Eweida a dymuniad y cwmni i “gyfleu delwedd gorfforaethol benodol".

Dywedodd fod hawliau Ms Eweida wedi’u torri o dan Erthygl 9 o’r Confensiwn Ewropeaidd ar Hawliau Dynol. 

Roedd y pedwar Cristion wedi dwyn achosion yn erbyn llywodraeth y DU am beidio ag amddiffyn eu hawliau ond roedd gweinidogion, a heriodd yr hawliadau, wedi dadlau mai dim ond yn breifat yr oedd hawliau’r gweithwyr yn cael eu hamddiffyn.

Er bod buddugoliaeth Nadia Eweida yn dangos y gall Cristnogion weld yr arfer o wisgo croes wrth eu gwaith yn agwedd ar ymddwyn yn unol â’u crefydd, roedd penderfyniad y llys wedi’i seilio ar amgylchiadau arbennig – gan gynnwys y ffaith na fyddai gwisgo croes yn ddisylw wedi amharu ar ddelwedd gyhoeddus British Airways. 

Gallai fod yn fwy arwyddocaol bod achos Shirley Chaplin wedi’i wrthod, ynghyd ag achosion Gary McFarlane a Lillian Ladele. Mae’r dyfarniad heddiw’n ddiweddglo cyfreithiol ar flynyddoedd o ymdrechu, a methu, ar ran traddodiadwyr Cristnogol i amddiffyn eu gwerthoedd rhag gwerthoedd secwlar yn llysoedd Prydain. 

Y neges o Strasbourg yw, er bod hawl gan bobl i arddel credoau crefyddol, fod yr hawl honno’n cael ei chyfyngu’n fawr yn y gweithle os yw’n gwrthdaro â hawliau pobl eraill. Mae’r dyfarniad hefyd yn rhoi disgresiwn sylweddol i gyflogwyr i osod polisïau rhesymol ac wedyn mynnu bod gweithwyr yn eu dilyn beth bynnag fo’u credoau crefyddol. 

Mae Ms Eweida, 60, Cristion Coptig o Twickenham yn ne-orllewin Llundain, wedi dweud wrth y BBC ei bod "wrth ei bodd" ar ôl y dyfarniad, gan ychwanegu "nad oedd wedi bod yn siwrnai hawdd".

Dywedodd British Airways fod ei bolisi ar wisgoedd wedi’i newid yn 2007 i ganiatáu i Miss Eweida ac eraill "wisgo symbolau ffydd" a’i bod hi a gweithwyr eraill wedi gweithio o dan y trefniadau hyn dros y chwe blynedd diwethaf.

Dywedodd nad oedd Ms Eweida wedi dod i’w gwaith am gyfnod yn 2006 tra oedd apêl fewnol yn cael ei chynnal ar ei gwrthodiad i dynnu ei chroes ond ei bod wedi parhau’n weithiwr i British Airways.

Gorchmynnwyd i lywodraeth Prydain dalu 2,000 ewro (£1,600) o iawndal a 30,000 ewro (£25,000) o gostau i Ms Eweida.

Cadarnhawyd penderfyniad gan dribiwnlys yn y Llys Apêl a’r Goruchaf Lys yn y DU cyn iddi fynd â’i hachos i Lys Hawliau Dynol Ewrop.

Dywedodd y Prif Weinidog David Cameron ei fod "wrth ei fodd" bod yr "egwyddor o wisgo symbolau crefyddol yn y gwaith wedi’i chadarnhau", gan ychwanegu "na ddylai pobl ddioddef gwahaniaethu oherwydd credoau crefyddol".

Y Ddeddf Cydraddoldeb newydd a chi

Sgwrs am Arian gan Amy Richardson a Cathy Hoar Cyfreithwyr Adams a Remers 

Ffynhonnell: http://www.bbc.co.uk/news/business-11453052 8 Hydref 2010 

Gallai’r rheolau newydd effeithio ar lawer o bobl 

Mae wedi cael ei alw’n gam mawr ymlaen i gysoni deddfwriaeth ar wahaniaethu ac i gryfhau’r gyfraith er mwyn hyrwyddo cynnydd ar gydraddoldeb. 

Ond beth fydd y Ddeddf Cydraddoldeb yn ei olygu’n ymarferol i gyflogwyr a’u gweithwyr? 

Bydd y Ddeddf yn cael effaith fawr ar gyflogwyr a dylent sicrhau bod eu polisïau ar gyfle cyfartal a recriwtio’n cydymffurfio â hi. 

Mae’r ddeddf newydd yn debygol o gael mwy o effaith ar sefydliadau llai gan ei bod yn llai tebygol eu bod wedi mabwysiadu polisïau cynhwysfawr yn erbyn gwahaniaethu ac aflonyddu. 

Er y bydd hyn yn galw am waith ychwanegol, ar ôl ei roi mewn grym fe ddylai sicrhau bod cyflogwyr a’u gweithwyr yn elwa o fwy o degwch a thryloywder yn y gweithle. 

Pellgyrhaeddol 
Mae’r ddeddf yn ei gwneud yn ofynnol i sefydliadau o bob math a maint hyrwyddo cydraddoldeb ac osgoi gwahaniaethu yn y gweithle. 

Mae hefyd yn ceisio mynd i’r afael â’r bwlch cyflogau rhwng dynion a menywod. 

Mae’r ddeddf newydd yn cydgrynhoi ac yn egluro’r ddeddfwriaeth bresennol ar wahaniaethu ar sail rhyw, hil, anabledd, cyfeiriadedd rhywiol, crefydd neu gred ac oed, ac yn ceisio mabwysiadu un dull o weithredu lle bo’n briodol. 

Mae hefyd yn cynnwys nifer o newidiadau pwysig i’r gyfraith. 

Gwahaniaethu uniongyrchol

Mae’r diffiniad o wahaniaethu uniongyrchol wedi’i symleiddio i olygu triniaeth lai ffafriol o ganlyniad i nodwedd warchodedig, er enghraifft, rhyw, hil, ac anabledd.

Datganwyd yn glir hefyd fod gwahaniaethu ar sail cysylltiad a chanfyddiad yn anghyfreithlon yn yr holl feysydd gwahaniaethu.

Rhagor o wybodaeth:  http://www.bbc.co.uk/news/business-11453052
Hiliaeth gudd ym Mhrydain: Anghydraddoldeb yn y gweithle wedi cynyddu yn y degawd diwethaf 

Cymhariaeth o ddata cyfrifiadau’n dangos bod lleiafrifoedd ethnig yn ei chael yn waeth

Emily Dugan – Golygydd Materion Cymdeithasol 

Dydd Mercher 3 Rhagfyr 2014 

Mae anghydraddoldeb hiliol yn y gweithle wedi gwaethygu dros y degawd diwethaf, er bod lleiafrifoedd ethnig bellach yn perfformio’n well na myfyrwyr gwyn Prydeinig mewn addysg, yn ôl yr hyn y mae ymchwil yn ei ddangos. 

Mae Ymddiriedolaeth Runnymede, yr elusen a drefnodd yr astudiaeth, yn credu bod y canfyddiadau’n dangos hiliaeth sefydliadol yn y gweithle. Mae lleiafrifoedd ethnig hefyd yn fwy tebygol o fyw mewn amodau tai gwael, yn ôl cymhariaeth o ddata o gyfrifiadau 2001 a 2011 yng Nghymru a Lloegr.

Dywedodd Omar Khan, cyfarwyddwr yr ymddiriedolaeth: “Mae’n bryd i ni roi’r gorau i ddweud wrth leiafrifoedd ethnig mai’r cwbl sydd angen ei wneud yw cael cymwysterau gwell ac integreiddio mwy a bydd popeth yn iawn. Mae’r dystiolaeth yn dangos nad oes problem gan leiafrifoedd ethnig Prydain o ran agwedd meddwl, neu addysg, neu raddau da, felly beth arall sy’n egluro’r canlyniad gwael iddyn nhw yn y farchnad lafur heblaw gwahaniaethu?”

Mewn mwy nag un ym mhob tair o’r ardaloedd yng Nghymru a Lloegr, roedd anghydraddoldebau mewn cyflogaeth wedi cynyddu yn ystod y 2000au. Roedd Newcastle, Leeds, Caerdydd, Abertawe a Bryste ymhlith y dinasoedd a welodd y bwlch o ran canlyniadau cyflogaeth i leiafrifoedd ethnig yn cynyddu o’u cymharu â dinasyddion Prydeinig gwyn yn y degawd hyd 2011.

Mewn rhai achosion roedd y cynnydd wedi’i droi ar ei ben. Roedd y canlyniadau cyflogaeth i leiafrifoedd ethnig yn well yn Durham, Dover, Fylde a Ribble Valley nag ar gyfer pobl Brydeinig wyn yn 2001 ond erbyn 2011 roeddent yn waeth.

Meddai Mr Khan: “Rydw i’n meddwl bod hiliaeth yn fwy cuddiedig nawr. Mae’n fwy llechwraidd ac anodd ei hadnabod. Mae’n haws sylwi ar hiliaeth os yw’n rhywbeth ofnadwy sy’n cael ei ddweud gan Tommy Robinson a’r EDL. Rhaid i ni wrthwynebu hynny’n sicr ond fe all hynny dynnu sylw oddi wrth hiliaeth lechwraidd sy’n digwydd ledled y wlad mewn sefydliadau cyhoeddus a phreifat sydd nid yn unig yn atal pobl dduon ac Asiaidd rhag cael eu recriwtio a’u dyrchafu ond sydd hefyd yn arwain at gyfraddau uwch o dlodi plant a cholli cyfleoedd gan drydedd genhedlaeth o bobl ifanc o leiafrifoedd ethnig sydd wedi’u geni ym Mhrydain.”

Yn Lambeth a Haringey yn Llundain roedd y bwlch mwyaf o ran anghydraddoldeb hiliol rhwng pobl Brydeinig wyn a lleiafrifoedd ethnig, ac wedyn Rotherham yn Swydd Efrog.

Ar gyfartaledd, mae cyflawniadau addysgol ar eu huchaf nawr ymhlith grwpiau lleiafrifol ethnig, ac mae mwy ohonynt ar gyfartaledd yn mynd i brifysgol. Ond nid yw hyn yn troi’n llwyddiant yn y gweithle.

Mae Mr Khan yn credu bod angen i’r Llywodraeth a busnesau fod yn fwy rhagweithiol drwy gynnig mwy o gyfleoedd i leiafrifoedd ethnig yn y gweithle. Meddai: “Mae’n achosi pryder mawr. Dydy Llywodraeth a llunwyr polisïau ar lefel leol a chenedlaethol ddim yn gwneud digon i ddelio â hyn. Dylai cwmnïau osod targedau meddal o leiaf… os yw rheolwyr yn gallu hyrwyddo staff du ac Asiaidd, fe ddylai hynny gyfrif o’u plaid.”

Mae arwyddion bod y sefyllfa’n debyg yn yr Alban. Mae adroddiad a luniwyd gan y Gynghrair dros Gydraddoldeb Hiliol a Hawliau (CRER) yn gynharach eleni wedi dangos mai dim ond 0.8 y cant o’r staff yn holl awdurdodau lleol yr Alban sy’n dod o gefndiroedd pobl dduon a lleiafrifoedd ethnig – er eu bod yn bedwar y cant o’r boblogaeth gyfan yn yr Alban.

Ffynhonnell: http://www.independent.co.uk/news/uk/home-news/britains-hidden-racism-workplace-inequality-has-grown-in-the-last-decade-9898930.html
Deddf Cydraddoldeb 2010 – gwahaniaethu a’ch hawliau chi

Pryd fyddwch chi’n cael eich amddiffyn rhag gwahaniaethu?
Ystyr gwahaniaethu yw eich trin yn annheg oherwydd pwy ydych chi. Mae Deddf Cydraddoldeb 2010 yn eich amddiffyn rhag gwahaniaethu gan y canlynol:

· cyflogwyr

· busnesau a sefydliadau sy’n darparu nwyddau neu wasanaethau fel banciau, siopau a chwmnïau cyfleustodau

· darparwyr iechyd a gofal fel ysbytai a chartrefi gofal

· rhywun rydych chi’n rhentu neu’n prynu eiddo ganddo fel cymdeithasau tai a gwerthwyr tai

· ysgolion, colegau a darparwyr addysg eraill

· gwasanaethau cludiant fel bysiau, trenau a thacsis

· cyrff cyhoeddus fel adrannau llywodraeth ac awdurdodau lleol.

Mae naw nodwedd warchodedig yn y Ddeddf Cydraddoldeb. Mae gwahaniaethu sy’n digwydd oherwydd un neu ragor o’r nodweddion hyn yn anghyfreithlon o dan y Ddeddf. Mae rhai o’r nodweddion hyn gan bob un ohonon ni – er enghraifft, rhyw neu oed – felly mae’r Ddeddf yn amddiffyn pawb rhag gwahaniaethu. 

Os cewch chi’ch trin yn annheg am fod rhywun yn meddwl eich bod yn perthyn i grŵp o bobl sydd â nodweddion gwarchodedig, mae hyn hefyd yn wahaniaethu anghyfreithlon.

Beth yw’r nodweddion gwarchodedig?
Y nodweddion sydd wedi’u gwarchod gan Ddeddf Cydraddoldeb 2010 yw:

· oed

· anabledd

· ailbennu rhywedd

· priodas neu bartneriaeth sifil (mewn cyflogaeth yn unig)

· beichiogrwydd a mamolaeth

· hil

· crefydd neu gredo

· rhyw

· cyfeiriadedd rhywiol

ffynhonnell: http://www.adviceguide.org.uk/wales/discrimination_w/discrimination_about_discrimination_e/equality_act_2010_discrimination_and_your_rights.htm


3. Dadl ddau funud ar ddeddfwriaeth. Beth yw’ch barn chi?
Cofiwch y rheol – codwch eich llaw i gael siarad. Defnyddiwch eich nodiadau o’r tabl i ategu’ch dadleuon. Gwnewch nodiadau am syniadau pobl eraill. (LO1, LO3)


6. A yw’ch barn wedi newid? Ar sail yr hyn rydych chi wedi’i glywed yn y ddadl – a yw’ch safbwynt wedi newid?  Cofnodwch wybodaeth newydd isod: (LO1, LO3)


Cael rhagor o wybodaeth: Gwnewch eich gwaith ymchwil eich hun am y ddeddfwriaeth bresennol – o fewn y DU ac Ewrop.  Symudiad Rhydd Pobl; Deddf Cydraddoldeb 2010; Deddf Hawliau Dynol; Rhyddid Barn.


6. Dychmygwch fod angen i chi roi gwybod i bobl am y ffordd y mae deddfwriaeth yn gallu effeithio ar faterion a all godi o bwnc amrywiaeth ddiwylliannol. Allech chi wneud hynny drwy greu ffilm?  (LO1, LO3)

[image: image8.png]Strengths Weaknesses

Opportunties Threats




7. Gwaith cartref:  Dewch o hyd i eitem arall o waith ymchwil sy’n dangos sut y mae deddfwriaeth wedi effeithio ar fater sy’n ymwneud ag amrywiaeth ddiwylliannol.  Gallai fod yn y DU neu mewn rhan arall o’r byd.  Ysgrifennwch y gwaith cartref hwn yn eich dyddiadur a’i gwblhau erbyn y wers nesaf.

AMRYWIAETH DDIWYLLIANNOL





Dadansoddwch effaith GWLEIDYDDIAETH ar fewnfudo





Beth yw ystyr amrywiaeth ddiwylliannol?





Sut y mae’ch ddiwylliant yn effeithio arnoch chi?





Beth yw ein Hawliau Dynol





Enw:					Grŵp Tiwtor:


Athro Bagloriaeth Cymru:











Ychwanegwch eich sylwadau’ch hun





Carwyn Jones – 


Prif Weinidog Cymru











BBC News Online











The Telegraph Newspaper Online











The Guardian Newspaper Online

Beth yw’ch barn chi?

Cyfleoedd





Gwendidau 





Cryfderau 























UK.Reuters.com








The Economist online








The Guardian online








The Telegraph online.








Gwendidau





Threats





Opportunities





Cryfderau





Papur newydd The Telegraph 








Voices of Youth








Papur newydd y Daily Mail








Gwefan Tufts Now Education















































 


BBC News online











Gwefan CNN:














Threats





Opportunities





Gwendidau�





Cryfderau





3. Read the articles and see if you can match what your teacher said about legislation to what is written here. 























Beth yw Cydraddoldeb? 


Mae gan bawb hawl i fyw’n hapus ac i fod yn rhydd o wahaniaethu. Y gwrthwyneb i wahaniaethu yw cydraddoldeb. Mae cydraddoldeb yn ymwneud â thrin pawb yr un fath, nid rhoi ‘triniaeth arbennig’ neu ‘hawliau ychwanegol’ i rai pobl. Mae’n golygu trin pawb fel unigolyn gan ei barchu. Mae’n ymwneud â chydnabod a gwerthfawrogi amrywiaeth a gwahaniaeth. 


Hefyd, mae cydraddoldeb yn golygu sicrhau nad ydyn ni’n defnyddio agweddau meddwl negyddol, stereoteipiau neu gamsyniadau ynghylch unigolion, grwpiau neu gymunedau penodol. 


Ffynhonnell: �HYPERLINK "http://www.mylearning.org/global-citizens--make-an-impact/p-2023/"�http://www.mylearning.org/global-citizens--make-an-impact/p-2023/�





Beth yw Gwahaniaethu? 


Mae gwahaniaethu’n digwydd pan fydd rhywun yn cael ei drin yn wahanol neu’n annheg oherwydd ei darddiad hiliol neu ethnig, ei grefydd neu gredo, ei oed, ei ryw neu ei gyfeiriadedd rhywiol. Gwaetha’r modd, ceir gwahaniaethu ym mhob hil a diwylliant a gall unrhyw un ei brofi. Gellir gwahaniaethu yn erbyn pobl mewn gwahanol ffyrdd a gall ddigwydd oherwydd gwahaniaethau ‘gwirioneddol’ neu wahaniaethau ‘canfyddedig’ (neu ragdybiaethau).


Ffynhonnell: �HYPERLINK "http://www.mylearning.org/global-citizens--make-an-impact/p-2023/"�http://www.mylearning.org/global-citizens--make-an-impact/p-2023/�





 








 BBC News online











Independent News











�HYPERLINK "http://www.adviceguide.org.uk"�www.adviceguide.org.uk�

3. Read the articles and see if you can match what your teacher said about legislation to what is written here. 





Should the Government restrict the movement of people into the UK?  





Do you think the Equality Act 2010 is sufficient to overcome discrimination & racism?





A ddylid cyfyngu ar ryddid barn er mwyn atal hiliaeth?





A ddylai pawb gael yr hawl i wisgo symbolau crefyddol yn yr ysgol ac yn y gwaith?























Beth yw effaith mewnfudo ar y DU?





Anfanteision








Manteision








Dadansoddwch effeithiau Mewnfudo ar yr Economi 





Anfanteision








Manteision








Taflen








Dadansoddwch yr effeithiau o FATERION CYMDEITHASOL ar Amrywiaeth Ddiwylliannol








Hysbyseb radio neu deledu








Bygythiadau








Cyfleoedd








Gwendidau








Cryfderau

Dadansoddwch yr effeithiau o DECHNOLEG ar Amrywiaeth Ddiwylliannol








Arddangosfa








Anfanteision








Manteision








Dadansoddwch effeithiau’r DDEDDFWRIAETH ar Amrywiaeth Ddiwylliannol

Bygythiadau








Cyfleoedd








Gwendidau








Cryfderau

